
ງານດົນຕີທ່ີນາຂ້ັນໄດງານດົນຕີທ່ີນາຂ້ັນໄດ

www.yunnangateway.com

ເວທີ ທ່ີເບ່ິງແນວໃດກໍບ່ໍຄືເວທີ ທ່ີເບ່ິງແນວໃດກໍບ່ໍຄື
ເວທີເວທີ

ນາຂ້ັນໄດຢູ່ເມືອງບູຮານ 
ເຊີຊຽງ, ມີເນ້ືອທ່ີກວ້າງໃຫຍ່ເຖິງ 
110.000 ຕາແມັດ, ຄັນນາທ່ີ
ຊ້ອນກັນເປັນຊ້ັນໆ ຄ້າຍຄືກັນ
ກັບ “ລາຍນ້ິວມື” ຍັກ ທ່ີແຕ້ມຢູ່
ເທິງຜືນແຜ່ນດິນ. ແລ້ວຈະສາ
ມາດຈັດງານດົນຕີຢູ່ທ່າມກາງທັດ
ສະນີຍະພາບອັນເປັນເອກະລັກ
ນ້ີ ໄດ້ແນວໃດ?

ຫວັງ ເລ່ ຜູ້ອອກແບບ 
ແລະ ຜູ້ກຳກັບໃຫຍ່ຂອງງານດົນ
ຕີນາຂ້ັນໄດ ໄດ້ເປີດເຜີຍຢ່າງກົງ
ໄປກົງມາວ່າ: ຕ້ັງແຕ່ແບບແຜນ
ການອອກແບບຖືກວາງຂ້ຶນ, ຫັຼກ
ການສຳຄັນກໍຊັດເຈນຢູ່ແລ້ວ ວ່າ
ແມ່ນຈຳເປັນຕ້ອງ “ໃຫ້ເຂ້ົາກັບວິ
ຖີຊີວິດ ແລະ ຖານທຳມະຊາດ”, 
ຫີຼກລ້ຽງບັນຍາກາດແບບໂຮງສະ
ແດງ ຫືຼ ສະໜາມກິລາແບບດ້ັງ
ເດີມ ແລະ ເຮັດໃຫ້ເວທີເບ່ິງຄື
ກັບ “ເຕີບໃຫຍ່ອອກມາຈາກຜືນ
ແຜ່ນດິນ”.

ດ້ວຍເຫດນ້ີ ທີມງານໄດ້
ຮ່າງອອກແບບຫຼາຍສິບແບບ, 
ແຕ່ແບບທ່ີຖືກເລືອກໃນຂ້ັນສຸດ
ທ້າຍ ແມ່ນແບບທ່ີລຽບງ່າຍ
ທ່ີສຸດ - ນຳອ່າງເກັບນ້ຳເກ່ົາທ່ີ
ແຫ້ງແລ້ງຢູ່ໃນນາຂ້ັນໄດມາໃຊ້
ປະໂຫຍດ, ປະສົມກັບເອກະລັກ
ຂອງທ້ອງຖ່ິນທ່ີເປັນ “ເມືອງແຫ່ງ
ຜະລິດຕະພັນຖ່ົວເຫືຼອງ”, ໂດຍ
ອອກແບບເວທີໃຫ້ມີຮູບຮ່າງຄ້າຍ
ຄືກັບ “ເຄ່ືອງໂມ້”. ບ່ໍມີການປະ
ດັບປະດາທ່ີຟຸມເຟືອຍ, ບ່ໍມີອຸປະ
ກອນທ່ີອະລັງການ ຫືຼ ສະແດງ
ເຕັກນິກເກີນຈຳເປັນ, ເວທີຈ່ຶງໄດ້ 
“ເບ່ັງບານ” ຢູ່ທ່າມກາງນາຂ້ັນໄດ.

ເຫດໃດຈ່ຶງເລືອກແບບນ້ີ
ຈາກຫຼາຍແບບທ່ີສະເໜີມາ? ຜູ້

ມີດາວເຕັມທ້ອງຟ້າເປັນຜ້າສາກ, ມີນາຂ້ັນໄດເປັນເວທີ, ສຽງດົນຕີດັງກ້ອງໄປທ່ົວພູຜາ...
ເມ່ືອບ່ໍດົນມານ້ີ, ຢູ່ທ່ີນາຂ້ັນໄດທ່ົງດອກໄມ້ ຂອງ ເມືອງບູຮານ ເຊີຊຽງ, ຕາແສງຕ້າຟາງ, 

ເມືອງປ້ີຈຽຍ, ແຂວງກຸ້ຍໂຈ່ວ ໄດ້ປະຈັກຕາຕາໄປດ້ວຍແສງໄຟສະຫວ່າງສະໄຫວ. ຄັນນາທ່ີຊ້ອນ
ກັນເປັນຊ້ັນໆ ຖືກສາຍໄຟປະດັບໂອບລ້ອມ ຈົນເກີດເປັນເສ້ັນໂຄ້ງທ່ີອ່ອນໄຫວ ຢ່າງມີຊີວິດຊີວາ. 
ບັນດານັກດົນຕີຈາກວົງດົນຕີຊົນເຜ່ົາແຂວງກຸ້ຍໂຈ່ວ ບັນເລງດົນຕີຢູ່ຕາມນາຂ້ັນໄດ, ໂດຍສຽງພິນ
ກູເຈິງ, ຊໍ ແລະ ຂຸ່ຍ ຮ່ວມກັນຂັບຮ້ອງຄວາມງາມຂອງພູຜາ ແລະ ສາຍນ້ຳ. ຜູ້ຊົມຫຼາຍກວ່າ
ໝ່ືນຄົນນ່ັງຢູ່ຕາມຂ້ັນໄດທໍາມະຊາດຂອງນາຂ້ັນໄດ, ປ່ອຍໃຫ້ສຽງດົນຕີປະສານເຂ້ົາກັບສາຍລົມ
ຍາມຄ່ຳຄືນ ແລະ ສຽງແມງໄມ້ຈາກຮ່ອມພູ.

ເຫດໃດ ງານດົນຕີຢູ່ກາງນາຂ້ັນໄດແຫ່ງນ້ີ ຈ່ຶງມີແຮງດຶງດູດ ແລະ ເຂ້ົາເຖິງຜູ້ຊົມໄດ້ຢ່າງ
ກິນໃຈແນວນ້ີ? ຄຳຕອບແມ່ນເຊ່ືອງຢູ່ໃນຄຳສັບທ່ີເອ້ີນວ່າ: “ສິລະປະແຫ່ງຜືນແຜ່ນດິນ”.

ກ່ຽວຂ້ອງກັບການຮັບຜິດຊອບ
ຂອງເມືອງຕ້າຟາງຕອບຢ່າງຮຽບ
ງ່າຍແຕ່ມີນ້ຳໜັກວ່າ: “ໂຄງການ
ທ່ອງທ່ຽວວັດທະນະທຳບ່ໍແມ່ນ
ວ່າຍ່ິງໃຫຍ່ຍ່ິງດີ ຫືຼ ຍ່ິງແພງຍ່ິງ
ດີ; ສ່ິງທ່ີເໝາະສົມຕ່າງຫາກຄືສ່ິງ
ທ່ີດີທ່ີສຸດ.” ຄວາມ “ຮູ້ຈັກພໍດີ” 
ຢ່າງນ້ີ, ແມ່ນໜ່ຶງໃນຄຸນຄ່າທ່ີປະ
ເສີດທ່ີສຸດຂອງການພັດທະນາ
ການທ່ອງທ່ຽວວັດທະນະທຳໃນ
ປັດຈຸບັນ.

ເມ່ືອມີເວທີແລ້ວ, ໃຜຈະ
ເປັນຜູ້ມາບັນເລງເປັນວົງທຳອິດ? 
ດ້ວຍໂອກາດອັນບັງເອີນ, ເຮັດໃຫ້
ວົງດົນຕີພ້ືນເມືອງແຂວງກຸ້ຍ
ໂຈ່ວ ກໍໄດ້ກ້າວເຂ້ົາມາສູ່ນາຂ້ັນ
ໄດແຫ່ງນ້ີ.

ຢານຈ້ິງ ຜູ້ຈັດການຂອງບໍ
ລິສັດ ກຸ້ຍໂຈ່ວ ບໍລິສັດ ອ້ີຟາງ 
ອີຄອມເມີຊ ມີເດຍຈໍາກັດ, ເລ່ົາ
ວ່າ: ຕອນທຳອິດ ວົງດົນຕີມາ
ເພ່ືອຫາລືເລ່ືອງການຮ່ວມມືດ້ານ
ການຝຶກອົບຮົມສິລະປະ. ແຕ່ຫັຼງ
ຈາກ ຫົຼງ ກົວຫົງ ຜູ້ອຳນວຍ
ການຝ່າຍສິລະປະ ແລະ ຜູ້ກຳ
ກັບຂອງວົງດົນຕີ, ນຳທີມງານ
ມາສຳຫຼວດສະຖານທ່ີ, ທຸກຄົນ
ກໍຕ່າງປະທັບໃຈຫຼາຍ, ທັງສອງ
ຝ່າຍຈ່ຶງໄດ້ຕົກລົງຮ່ວມມືກັນຢ່າງ
ໄວວາ ໂດຍໃຫ້ວົງດົນຕີດ່ັງກ່າວ
ເປັນຜູ້ສະແດງໃນຮອບປະຖົມ
ມະລືກ.

ໃນມຸມມອງຂອງ ຫົຼງ ກົວ
ຫົງ, ງານດົນຕີຄ້ັງນ້ີໄດ້ທຳລາຍ 
“ກຳແພງດ້ານທີ 4” ຂອງໂຮງ
ສະແດງ — “ສຽງລົມທ່ີຜ່ານນາ
ຂ້ັນໄດ, ສຽງຫົວຂອງຜູ້ຄົນ, ບ່ໍ
ແມ່ນສຽງລົບກວນ, ແຕ່ແມ່ນບົດ
ເພງຊິມໂຟນີ ທ່ີທຳມະຊາດເປັນ
ຜູ້ບັນເລງ.”

ເໝືອນກັບໄດ້ຢ້ອນອະດີດ ເໝືອນກັບໄດ້ຢ້ອນອະດີດ 
ກັບໄປນ່ັງຢູ່ຄັນນາຕອນເປັນເດັກກັບໄປນ່ັງຢູ່ຄັນນາຕອນເປັນເດັກ
ນ້ອຍນ້ອຍ

ເວທີດົນຕີໄດ້ “ເບ່ັງບານ” 
ຢູ່ກາງນາຂ້ັນໄດ, ເຮັດໃຫ້ຜູ້ຄົນ
ໄດ້ຫຍັບເຂ້ົາໃກ້ ແລະ ຫວນຄືນ
ສູ່ອ້ອມເອິກຂອງທຳມະຊາດ.

ທ່າມກາງບັນຍາກາດຂອງ
ງານ, ພ້ືນດິນທ່ີຫຸຼບໂນນ ແລະ 
ຄັນນາທ່ີລາດຊັນຕາມທຳມະຊາດ 
ໄດ້ກາຍເປັນ “ບ່ອນນ່ັງ” ອັນ
ແສນພິເສດຂອງຜູ້ຊົມ. ຢູ່ທ່ີນ້ີ ບ່ໍ
ມີຕ່ັງນ່ັງມາຂີດຂ້ັນ, ແລະ ບ່ໍມີ
ການແບ່ງແຍກຊ້ັນບ່ອນນ່ັງໃດໆ.

ຜູ້ຊົມທ່ານໜ່ຶງໄດ້ໂພສຂ້ໍ
ຄວາມດ້ວຍຄວາມປະທັບໃຈຜ່ານ
ສ່ືສັງຄົມວ່າ: “ຄືກັບໄດ້ຢ້ອນອະ
ດີດ ກັບໄປຕອນເປັນເດັກນ້ອຍ 
ທ່ີໄດ້ນ່ັງຢູ່ຄັນນາ, ແກວ່ງຂາໄປ
ມາຢ່າງສະບາຍອົກສະບາຍໃຈ, 
ແລ້ວມ່ວນຊ່ືນໄປກັບງານດົນຕີ
ແບບຮຽບງ່າຍຢ່າງສະບາຍໃຈ.”

ບັນດານັກດົນຕີຈາກວົງດົນ
ຕີພ້ືນເມືອງ ແຂວງກຸ້ຍໂຈ່ວ ກໍ
ຮູ້ສຶກເຖິງ “ການຫວນຄືນ” ນ້ີຢ່າງ
ຊັດເຈນ. “ພວກຮົາຄຸ້ນເຄີຍກັບ

ການສະແດງຢູ່ໃນຫ້ອງໂຖງ
ໃຫຍ່, ແຕ່ມາຄ້ັງນ້ີ, ເວທີຂອງພວກ
ເຮົາແມ່ນນາຂ້ັນໄດທ່ີຍາວຢຽດ, 
ໂດຍ ມີສ າກ ຫັຼງ ເ ປັນ ທິວ ພູ  
ອູ່ເໝິງ ທ່ີກວ້າງໃຫຍ່.” ລິວເຟິງ 
ຫົວໜ້າຄະນະເຄ່ືອງດົນຕີ ເຊິງ 
ສຽງສູງ (Soprano sheng) ໄດ້
ເວ້ົາວ່າ: ດົນຕີພ້ືນເມືອງ ກໍມີຮາກ
ຖານຈາກຜືນແຜ່ນດິນ ແລະ ຝັງ
ຮາກຢູ່ກັບຊີວິດຂອງປະຊາຊົນ. 
ການໄດ້ມາສຳຜັດກັບຈັງຫວະ
ຂອງນາຂ້ັນໄດ ແລະ ກ່ິນອາຍ
ຂອງຜືນດິນ, ເຮັດໃຫ້ດົນຕີຂອງ
ຊົນເຜ່ົາ ມີມິຕິ ແລະ ມີພະລັງດຶງ
ດູດທ່ີແຕກຕ່າງຢ່າງຮັກແພງ.

ຄວາມໂຣແມນຕິກອັນມີສະ
ເໜ່ ທ່ີເຂ້ົາເຖິງສ່ວນເລິກຂອງຫົວ
ໃຈນ້ີ, ໄດ້ກາຍເປັນ “ກະແສໂດ່ງ
ດັງ” ຢ່າງໄວວາໃນໂລກອອນ
ລາຍ. ວິດີໂອ ແລະ ຮູບພາບ
ຢ່າງຫຼວງຫຼາຍ ໄດ້ຖືກແຊຣຕ່ໍໆ
ກັນໃນຕິກຕ໋ອກ, ວີແຊັດ Chan-
nels,  ແລະ Xiaohongshu. 
ຊາວເນັດຫຼາຍຄົນໄດ້ຍ້ອງຍໍວ່າ:
“ງານດົນຕີກຸ້ຍໂຈ່ວ ໄດ້ກ້າວໄປ
ເຖິງ ລະດັບໃໝ່ແລ້ວ.” 

ຄວາມໂດ່ງດັງ ໃນຊ່ົວຂ້າມຄວາມໂດ່ງດັງ ໃນຊ່ົວຂ້າມ
ຄືນ ທ່ີເກີດຈາກການບ່ົມເພາະຄືນ ທ່ີເກີດຈາກການບ່ົມເພາະ
ຢ່າງຍາວນານຢ່າງຍາວນານ

ງານດົນຕີຢູ່ກາງນາຂ້ັນໄດ 
ທ່ີໄດ້ຮັບຄວາມນິຍົມຢ່າງຫຼວງ
ຫຼາຍນ້ີ, ຖືກຫຼາຍຄົນເບ່ິງວ່າເປັນ 
“ປະກົດການອັນໂດດເດ່ັນ”. ແຕ່
ໃນມຸມມອງຂອງຂະແໜງທ່ອງ
ທ່ຽວ ແລະ ວັດທະນະທໍາ ເມືອງ
ຕ້າຟາງ ແລ້ວ, ທຸກຢ່າງນ້ີບ່ໍແມ່ນ
ເລ່ືອງບັງເອີນເລີຍ.

ຄວາມໝ້ັນໃຈນ້ີ ເກີດຈາກ
ການຮຽນຮູ້ ແລະ ສະສົມປະສົບ
ການມາຢ່າງຍາວນານ. ນາຂ້ັນ
ໄດຢູ່ເມືອງບູຮານ ເຊີຊຽງ ໄດ້
ຖືກສ້າງຂ້ຶນໃນຕ້ົນປີ 2017, 
ແລະ ລະບົບແສງໄຟຕ່າງໆ ກໍ
ໄດ້ຖືກປັບປຸງໃຫ້ສົມບູນແບບຢ່າງ
ຕ່ໍເນ່ືອງ. ໃນຊ່ວງຫຼາຍປີທ່ີຜ່ານ
ມາ, ເມືອງຕ້າຟາງ ໄດ້ສືບຕ່ໍຈັດ
ກິດຈະກຳພ້ືນເມືອງຢູ່ກາງນາຂ້ັນ
ໄດຢ່າງບ່ໍຂາດສາຍ ເຊ່ັນ: ເທ
ສະການທວນໄຟ ແລະ ການຂັບ
ຮ້ອງເພງພ້ືນເມືອງ. ປະສົບການ
ທ່ີສະສົມມາເທ່ືອລະກ້າວນ້ັນ, 
ຈົນທ້າຍທ່ີສຸດຫ່ໍຼຫຼອມເປັນພະລັງ
ອັນຍ່ິງໃຫຍ່ ທ່ີເຮັດໃຫ້ງານດົນຕີ
ຄ້ັງນ້ີ ສາມາດເບ່ັງບານຢ່າງສະ

ຫວ່າງສະໄຫວ.
ຄວາມໝາຍຂອງງານດົນ

ຕີຄ້ັງນ້ີ ບ່ໍໄດ້ຢຸດຢູ່ພຽງແຕ່ຄວາມ
ສຳເລັດຂອງການສະແດງ, ແຕ່
ຄຸນຄ່າອັນເລິກເຊ່ິງກວ່າ ນ້ັນແມ່ນ
ການຄ້ົນພົບເສ້ັນທາງໃໝ່ ໃຫ້
ແກ່ແນວຄິດ “ວັດທະນະທຳເພ່ືອ
ປະຊາຊົນ”.

ງານດົນຕີຄ້ັງນ້ີ ໄດ້ມີຫັຼກ
ການ ບ່ໍເກັບຄ່າເຂ້ົາຊົມ ແລະ ບ່ໍ
ມີການແຊກໂຄສະນາທາງການ
ຄ້າຫຼາຍເກີນໄປ. ທ່ານ ຢານຈ້ິງ 
ຜູ້ຈັດການຂອງບໍລິສັດ ອ້ີຟາງ 
ອີຄອມເມີຊ ມີເດຍ ຈໍາກັດ ໄດ້
ກ່າວເຖິງແນວຄິດທ່ີຢູ່ເບ້ືອງຫັຼງ
ວ່າ: “ສ່ິງທ່ີພວກຮົາຕ້ອງການ ບ່ໍ
ແມ່ນຜົນປະໂຫຍດທາງເສດຖະ
ກິດສະເພາະໜ້າ, ແຕ່ແມ່ນການ
ສ້າງເມືອງບູຮານ ເຊີຊຽງ ໃຫ້
ກາຍເປັນ ຫ້ອງຮັບແຂກຂອງ
ເມືອງຕ້າຟາງ, ໂດຍນຳໃຊ້ອິດ
ທິພົນວັດທະນະທຳ ເພ່ືອດຶງດູດ
ຜູ້ຄົນ, ແລະ ນຳໃຊ້ຜູ້ຄົນ ເພ່ືອ
ກະຕຸ້ນທຸລະກິດ.” ຜົນງານຕົວຈິງ
ໄດ້ພິສູດໃຫ້ເຫັນວ່າ ເສ້ັນທາງນ້ີ
ປະສົບຜົນສຳເລັດຢ່າງຈົບງາມ.  
ໃນມ້ືຈັດງານ, ຮ້ານອາຫານຕ່າງໆ 
ໃນເມືອງເກ່ົາໄດ້ມີປະກົດການ
ເຕັມແອອັດ, ແມ່ຄ້າພ່ໍຄ້າຕາມ
ຂ້າງທາງກໍໄດ້ຄ້າຂາຍດີ. ຫັຼກ
ການບ່ໍເກັບຄ່າເຂ້ົາຊົມນ້ີ, ພັດກັບ
ສາມາດປຸກຊີວິດຊີວາຂອງເສດ
ຖະກິດທັງພ້ືນທ່ີໃຫ້ກັບຄືນມາ.

ໃນຍາມທ່ີຜູ້ຄົນ ແລະ ກະ
ແສຄວາມນິຍົມຫ່ັຼງໄຫຼເຂ້ົາມາ, 
“ຄວາມສາມາດ” ໃນການບໍລິ
ຫານຈັດການຂອງທ້ອງຖ່ິນ ຈ່ຶງ
ເປັນໂຕກຳນົດ “ປະສິດທິພາບ” 
ຂອງການປ່ຽນໂອກາດໃຫ້ເປັນ
ຜົນງານ. ໃນຊ່ວງເວລາຈັດງານ, 
ທ້ອງຖ່ິນໄດ້ດຳເນີນການຢ່າງລະ
ອຽດ, ໂດຍໃຫ້ບູລິມະສິດ ແລະ 
ອຳນວຍຄວາມສະດວກໃນການ
ຈອດລົດໃຫ້ກັບແຂກຕ່າງຖ່ິນ

ກ່ອນ, ປະຊາຊົນໃນທ້ອງຖ່ິນກໍ
ພ້ອມໃຈກັນຮ່ວມມືຕາມຄຳຮ້ອງ
ຂໍໃຫ້ຫີຼກທາງ, ສ່ວນເຈ້ົາໜ້າທ່ີຕຳ
ຫຼວດ, ດັບເພີງ ແລະ ການແພດ 
ກໍໄດ້ປະສານງານກັນຢ່າງໃກ້
ຊິດ. ກົນໄກການຮ່ວມມືແບບ “ທຸກ
ຄົນມີສ່ວນຮ່ວມ, ທຸກຂ້ັນຕອນ
ພ້ອມຮັບມື” ນ້ີ, ໄດ້ເຮັດໃຫ້ກິດຈະ
ກຳທາງວັດທະນະທຳທ່ີຊັບຊ້ອນ
ດຳເນີນໄປຢ່າງມີລະບຽບຮຽບ
ຮ້ອຍ, ທັງຍັງເຮັດໃຫ້ຄົນພາຍ
ນອກໄດ້ເຫັນເຖິງລະດັບການບໍ
ລິຫານທ່ີທັນສະໄໝ ຂອງເມືອງ
ໃນເຂດພູຜາແຫ່ງນ້ີ.

“ຖ້າເວ້ົາວ່າ ກ້ອງສ່ອງຟ້າ
ຈີນ (FAST, ກ້ອງສ່ອງທາງໄກ
ແບບຈານກົມທ່ີມີເສ້ັນຜ່າສູນກາງ 
500 ແມັດ ຕ້ັງຢູ່ແຂວງກຸ້ຍໂຈ່ວ) 
ແມ່ນຕາແຫ່ງເຕັກໂນໂລຊີ ທ່ີ
ແນມເບ່ິງທ້ອງຟ້າອັນກວ້າງໃຫຍ່
ໄພສານ, ງານດົນຕີຢູ່ກາງນາ
ຂ້ັນໄດ ກໍຄື ດວງຕາທ່ີເປີດອ້ອມ
ແຂນຕ້ອນຮັບໂລກພາຍນອກ 
ແລະ ກ້າວເດີນໄປສູ່ໂລກອັນ
ກວ້າງໄກ.” ຜູ້ຮັບຜິດຊອບຂອງ
ເມືອງຕ້າຟາງ ໄດ້ເວ້ົາຢ່າງໜ້າ
ປະທັບໃຈ.

ສຽງດົນຕີແຫ່ງຜືນແຜ່ນດິນ 
ທ່ີເລ່ີມຕ້ົນຈາກຕີນພູ ອູ່ເໝິງ ຄ້ັງ
ນ້ີ, ໄດ້ເຮັດໃຫ້ຜູ້ຄົນຢ່າງຫຼວງ
ຫຼາຍໄດ້ຍິນວ່າ: ສຽງຂັບຮ້ອງທ່ີ
ດັງອອກມາຈາກຜືນແຜ່ນດິນ 
ແມ່ນມີພະລັງແຮງທ່ີສຸດ ແລະ 
ສິລະປະ ທ່ີຢ່ັງຮາກຢູ່ກັບປະຊາ
ຊົນ ແມ່ນມີຊີວິດຊີວາຢ່າງບ່ໍມີວັນ
ສ້ິນສຸດ. 

ບັນນາທິການ: ວິມົນ 
(ສະໜອງຂ້ໍມູນໂດຍ: ວາ

ລະສານ “ຈໍາປາ” ທ່ີຂ້ຶນກັບ ສູນ
ການສ່ືສານສາກົນພາກພ້ືນອາ
ຊີໃຕ້-ອາຊີຕາເວັນອອກສ່ຽງໃຕ້
ແຂວງຢຸນນານ)


